
  საყდრისის საბადო მდებარეობს ბოლნისის მადნიან რაიონში, რომელიც გეოლოგიურად, თავის 

მხრივ მდებარეობს სომხით-ყარაბახის რეგიონალურ მეტალოგენურ ზონაში. ის მოქცეულია 

აჭარა-თრიალეთის ქედსა და მცირე კავკასიონის შუა და ვრცელდება ასევე სომხეთისა და 

აზერბაიჯანის ტერიტორიებზეც. იგი ალპური ნაოჭა სისტემის შემადგენელი ნაწილია და 

წარმოქმნილია არაბეთისა და ევრზიის ფილაქნების კოლიზიის შედეგად რომლებიც 

წარმოადგენდნენ კუნძულთა რკალს. 

 საყდრისის საბადოს ოქროსშემცველი მადნების მინერალური შედგენილობა შესწავლილია 

ტექნოლოგიური კვლევებისათვის საჭირო ინფორმაციის მისაღებად, მადნების ბუნებრივი 

გეოლოგიური ტიპების, ხარისხების გამოსაყოფად და სივრობრივი განაწილების დასადგენად, 

მადნებში და გადამუშავების პროდუქტებში სასარგებლო და მავნე კომპონენტების არსებობის 

ფორმრბისა და ბალანსის დასადგენად. 

დასახული ამოცანის გადასაწყვეტად შესრულდა სამთო გამონამუშევრებისა და ჭაბურღილების 

კერნის დეტალური გეოლოგიური დოკუმენტაცია სასარგებლო კომპონენტების კონდიციური 

შემცველობების მქონე ინტერვალებში. სულ აღებულია და მინერაგრაფიულად შესწავლილია 320 

ანშლიფი, 117 შლიფი, აგრეთვე 92 შტუფური სინჯი. შედეგად, გამოყოფილია მინერალთა 

პარაგენეტული ასოციაციები, მინერალთა გამოყოფის თანმიმდევრობა და მინერალიზაციის 

სტადიები. 

 საყდრისის საბადოს მადნები მიეკუთვნებიან კვარც-ოქრო-სულფიდურ ფორმაციას, ძირითადი 

სამრეწველო კომპონენტია  ოქრო. ნივთიერი შედგენილობის მიხედვით  გამოიყოფა მადნის სამი 

ბუნებრივი გეოლოგიური ტიპი: მწირსულფიდიანი, მცირესულფიდიანი და 

ზომიერსულფიდიანი.  მადნებში ოქრო წარმოდგენილია სამი მინერალური ფორმით - 

თვითნაბადი, პეტციტი და ელექტრუმი. თვითნაბადი ოქროს სინჯიანობა 800-987 ფარგლებშია,  

მინარევის სახით შეიცავს ვერცხლს (1.3-20 %). ოქროს კონცენტრატორებია პირიტი და 

ქალკოპირიტი. ტექნოლოგიური ნიშნის (ოქროს ამოკრეფა ფლოტაციით) მიხედვით გამოიყოფა  

ორი ქვეტიპი: ადვილად- და ძნელადგამდიდრებადი. საშუალოგათვლილი ტექნოლოგიური 

მაჩვენებლების ეპირისპირებამ გამსხვილებული ლაბორატორიული ტექნოლოგიური კვლევის 

შედეგებთან დაადასტურა  საყდრისის საბადოს მადნების გეოლოგიურ-ტექნოლოგიური 

ტიპიზაციის არჩეული მეთოდიკის სისწორე. 

